






[image: ZYRA-KABINETI I KRYETARIT ]
RAPORTI I PUNËS PËR VITIN 2025

Sektori për Komunikim me Publikun dhe Teknologji Informative, i cili funksionon në kuadër të Kabinetit të Kryetarit të Komunës së Ferizajt, gjatë vitit 2025 ka shënuar suksese domethënëse në fushën e informimit publik dhe të teknologjisë informative, në shërbim të aktiviteteve të Komunës së Ferizajt.
Gjatë këtij viti, ky sektor ka arritur të sigurojë shpërndarjen e rregullt, të saktë dhe në kohë të informacioneve që lidhen me aktivitetet e Zyrës së Kryetarit të Komunës dhe të drejtorive komunale. Pasqyrimi i drejtë dhe i paanshëm i ngjarjeve që zhvillohen për dhe nga Komuna e Ferizajt është përmbushur si mision themelor i Sektorit për Komunikim me Publikun dhe Teknologji Informative, përmes përcjelljes dhe publikimit të plotë të veprimtarisë së organeve të administratës komunale, pushtetit ekzekutiv dhe legjislativ.
Sfida kryesore gjatë vitit që lamë pas ka qenë bartja e dokumentacionit nga uebfaqja e vjetër në uebfaqen e re të Komunës, proces i cili është shoqëruar me mungesë të theksuar të dokumenteve të fshira nga uebfaqja e mëparshme. Pavarësisht këtyre vështirësive, Zyra ka arritur të publikojë dhe ripublikojë qindra dokumente me rëndësi të veçantë për qytetarët në uebfaqen e re zyrtare.
Në planin e dokumenteve strategjike, janë përmbushur të gjitha obligimet dhe kërkesat e nivelit qendror, përkatësisht të Ministrisë së Administrimit të Pushtetit Lokal (MAPL), sa i përket miratimit të dokumenteve që kanë për synim rritjen e transparencës komunale.
Në vitin 2025, Sektori për Komunikim me Publikun ka qenë gjithashtu përgjegjës për procesin e Zvogëlimit të Barrës Administrative. Gjatë këtij viti janë funksionalizuar 30 shërbime komunale online për qytetarët, me qëllim lehtësimin e qasjes në shërbime dhe shmangien e pritjeve të gjata në sektorë të ndryshëm të Komunës së Ferizajt.
Shërbimet e bëra online janë:
•	Ndërrimi i emrit personal
•	Ndërrimi i emrit personal për rastet e rikthimit të mbiemrit të vajzërisë/djalërisë pas shkurorëzimit
•	Korrigjimi i emrit personal
•	Pëlqim për gërmim/dëmtim të rrugëve dhe sipërfaqeve të gjelbërta
•	Taksa për gërmim/dëmtim të rrugëve me asfalt
•	Leje për taksi individuale
•	Vazhdimi i lejes për taksi (pagesë vjetore)
•	Vërtetimi dhe vazhdimi i rendeve të udhëtimit në transportin urban dhe urbano-periferik
•	Leje për hyrje në shesh (vetëm për biznese)
•	Regjistrimi i pronësisë në bazë të titullit juridik të organeve administrative dhe gjyqësore
•	Regjistrimi i pronësisë në bazë të transaksioneve
•	Regjistrimi i pronësisë në bazë të ndërrimit/këmbimit të pronës së paluajtshme
•	Përcaktimi i kufijve të parcelave
•	Bashkimi i parcelave
•	Regjistrimi dhe modifikimi i servitutit
•	Fshirja e servitutit
•	Regjistrimi i së drejtës së shfrytëzimit – qirambajtjes
•	Identifikimi i parcelave
•	Korrigjimi i të dhënave kadastrale
•	Lëshimi i të dhënave kadastrale në formë digjitale
•	Regjistrimi i pronësisë në bazë të kontratës mbi mbajtjen e përjetshme
•	Regjistrimi i bashkëpronësisë apo pronësisë së përbashkët
•	Ndërrimi i kulturave të parcelave
•	Historiku për njësinë kadastrale
•	Kopja e planit
•	Certifikata e pronësisë
•	Vërtetim që personi nuk është nën kujdestari (për punësim dhe aplikim në Odën e Avokatëve)
•	Vërtetim që personi nuk merr ndihmë sociale
•	Aplikimi për ndarjen e subvencioneve për Kulturë, Rini dhe Sport
•	Leje mjedisore
Gjatë vitit 2025, Zyra ka organizuar konsultime publike, takime publike, dëgjime buxhetore dhe takime buxhetore me pjesëmarrje aktive të qytetarëve.
Janë mbajtur konsultimet publike si në vijim:
•	Konsultim publik për Draft-Rregulloren për Transparencë të Komunës së Ferizajt dhe Draft-Planin e Veprimit për Transparencë Komunale 2025–2028
•	Konsultim publik për Draft-Vlerësimin Strategjik Mjedisor (VSM) dhe Draft-Planin Ndërkomunal për Menaxhimin e Integruar të Mbeturinave për regjionin e Gjilanit dhe Ferizajt
•	Konsultim publik për Projekt-Rregulloren për ushtrimin e veprimtarisë së transportit të udhëtarëve me taksi
•	Konsultim publik për Projekt-Planin Lokal të Veprimit për Barazi Gjinore 2024–2026
Gjatë vitit 2025 janë mbajtur gjithsej 9 dëgjime publike për përgatitjen e buxhetit të Komunës për vitin 2025, të zhvilluara në sallën e Kuvendit të Komunës, me grupe të ndryshme të interesit, si dhe 3 takime buxhetore shtesë në Komunën e Ferizajt.
Janë organizuar gjithashtu dy takime publike me qytetarë, ku Kryetari i Komunës së Ferizajt, z. Agim Aliu, ka raportuar për punën gjashtëmujore dhe njëvjeçare të Komunës, si dhe ka prezantuar Kornizën Afatmesme Buxhetore 2025–2027. Po ashtu, është mbajtur edhe një takim publik me qytetarë lidhur me një zonë turistike në fshatin Varosh.
Të gjitha dokumentet dhe materialet relevante, përfshirë mbledhjet e Kuvendit, procesverbalet, vendimet, marrëveshjet institucionale, raportet financiare, shpenzimet buxhetore, planet, konkurset, njoftimet, ankandet publike, listat e përfituesve të subvencioneve dhe projektet e realizuara apo në planifikim, janë të qasshme për publikun në uebfaqen zyrtare të Komunës së Ferizajt.
Gjatë vitit 2025, zyrtarët e Teknologjisë së Informacionit (IT) kanë qenë përgjegjës për administrimin, mirëmbajtjen dhe funksionimin e infrastrukturës së IT-së për mbi 300 përdorues dhe pajisje në objekte të ndryshme komunale. Është ofruar mbështetje teknike ditore për stafin komunal dhe është realizuar me sukses përditësimi i pajisjeve nga Windows 10 në Windows 11.
Po ashtu, është rritur ndjeshëm siguria kibernetike përmes zbatimit të udhëzimeve të ASHI-t, si dhe është realizuar transmetimi live në YouTube i të gjitha mbledhjeve të Kuvendit Komunal.
Në kuadër të sektorit funksionojnë edhe përkthyesit e gjuhës serbe dhe angleze. Gjatë vitit 2025 janë përkthyer gjithsej 2052 faqe në gjuhën serbe dhe 216 faqe në gjuhën angleze, duke përfshirë dokumente strategjike, ligjore, financiare dhe administrative.
Synimet për vitin 2026 përfshijnë krijimin e lehtësirave të reja teknologjike për qasje më të shpejtë në informacione, rritjen e dukshmërisë së uebfaqes zyrtare, forcimin e kapaciteteve njerëzore dhe përdorimin e zgjeruar të kanaleve alternative të komunikimit me qytetarët.

